Հայաստանի ազգային պոլիտեխնիկական համալսարանում (ՀԱՊՀ), Համաշխարհային բանկի «Կրթության բարելավում» ծրագրի «Հայաստանի բարձրագույն կրթության նորարարությունների մրցակցային հիմնադրամի» շրջանակներում իրականացվող «Տեխնոլոգիական ինովացիոն հարթակ» դրամաշնորհային ծրագրով նախատեսված ՀԱՊՀ գիտակրթական, ինովացիոն գործունեության երկարաժամկետ պլանի մշակման նպատակով խորհրդատուների ընտրության մասին

Հայաստանի ազգային պոլիտեխնիկական համալսարանը (ՀԱՊՀ) Համաշխարհային բանկի «Կրթության բարելավում» ծրագրի «Հայաստանի բարձրագույն կրթության նորարարությունների մրցակցային հիմնադրամի» շրջանակներում իրականացվող «Տեխնոլոգիական ինովացիոն հարթակ» դրամաշնորհային ծրագրով նախատեսված ՀԱՊՀ գիտակրթական, ինովացիոն գործունեության երկարաժամկետ պլանի մշակման նպատակով հայտարարում է 4 խորհրդատուների ընտրության մրցույթ հետևյալ ուղղություններով. 

1. Համալսարանի գիտատեխնոլոգիական և ինովացիոն գործունեության առկա վիճակի վերլուծություն,
2. Հայաստանի Հանրապետության և համալսարանի գիտատեխնոլոգիական ու նորարարական ոլորտների զարգացման առաջնահերթությունների, թիրախային նպատակների ու խնդիրների համադրական վերլուծություն,
3. Համալսարանի հետազոտական կարողությունների զարգացման միտումների և միջոցների բացահայտում, գործընկեր կազմակերպությունների հետ համագործակցության ոլորտների ու փոխշահավետ ուղիների նախանշում,
4. Վերլուծական տվյալների ամփոփում և դրա հիման վրա ՀԱՊՀ գիտակրթական, ինովացիոն գործունեության երկարաժամկետ պլանի ձևավորում:

Վերլուծական տվյալներն ամփոփող և դրա հիման վրա ՀԱՊՀ գիտակրթական, ինովացիոն գործունեության երկարաժամկետ պլանըձևավորող խորհրդատուն կդառնա աշխատանքային խմբի ղեկավար`առանց ազատվելու խմբի անդամի իր պարտականություններից:
Աշխատանքային խմբի ղեկավար-խորհրդատուի թեկնածուներին ներկայացվող նվազագույն որակավորման պահանջներն են.
· բարձրագույն կրթություն, ցանկալի է տեխնիկական կամ բնագիտական, 
· առնվազն հինգ տարվա մասնագիտական (ցանկալի է ՀԱՊՀ-ում)  աշխատանքային փորձ, 
· գիտամանկավարժական հետազոտությունների իրականացման փորձ կամ գիտատեխնոլոգիական, նորարարական նախագծերին մասնակցություն, 
· ինովացիոն զարգացման  ժամանակակից (միջազգային) միտումների վերաբերյալ համապատասխան գիտելիքների առկայություն,
· նախկին փորձի առկայություն երկարաժամկետ պլանների մշակման ուղղությամբ,
· թիմային աշխատանքի կարողություն,
· մտքերը շարադրելու հմտություն, հայերենի լավ իմացություն և անգլերենի իմացություն,
· կառավարչական կամ նախագծերի ղեկավարման աշխատանքի փորձ,
· գիտական աշխատությունների և գյուտերի առկայությունը կդիտվի որպես առավելություն:

Խորհրդատուի թեկնածուներին ներկայացվող նվազագույն որակավորման պահանջներն են. 
· բարձրագույն կրթություն, ցանկալի է տեխնիկական կամ բնագիտական, 
· առնվազն երեք տարվա մասնագիտական (ցանկալի է բուհում)  աշխատանքային փորձ, 
· գիտամանկավարժական հետազոտությունների իրականացման փորձ կամ գիտատեխնոլոգիական, նորարարական նախագծերին մասնակցություն, 
· ցանկալի է ինովացիոն զարգացման  ժամանակակից (միջազգային) միտումների վերաբերյալ համապատասխան գիտելիքների առկայություն,
· նախկին փորձը երկարաժամկետ պլանների մշակման ուղղությամբ կդիտվի որպես առավելություն,
· թիմային աշխատանքի կարողություն,
· հայերենի լավ իմացություն և մասնագիտական անգլերենից օգտվելու կարողություն,
· գիտական աշխատությունների և գյուտերի առկայությունը կդիտվի որպես առավելություն:

Մրցույթին մասնակցելու համար թեկնածուները ներկայացնում են դիմում, որտեղ նշվում է սույն հայտարարությում նշված ուղղություններից մեկը, ինչպես նաև ինքնակենսագրական տվյալները (CV), որոնք պետք է պարունակեն դիմողի վերաբերյալ հետևյալ տեղեկությունները` անունը, ազգանունը, ծննդյան թիվը, կրթությունը, մասնագիտությունը, մանրամասն աշխատանքային փորձը, իրականացրած նախագծերն ու խորհրդատվական գործունեությունը, գիտական աշխատությունների և գյուտերի արտոնագրերի ցուցակը (առկայության դեպքում), անհրաժեշտության դեպքում` նաև դիպլոմները, հավաստագրերը և այլ փաստաթղթեր:
[bookmark: _GoBack]Համապատասխան փորձ ունեցող մասնագետները կարող են դիմել Հայաստանի ազգային պոլիտեխնիկական համալսարան, ք. Երևան, Տերյան փող. 105 հասցեով (17-րդ մասնաշենք, 17310 սենյակ) մինչև 2016թ. մարտի 15-ը, ժամը 17:00-ը (էլ. փոստ` tatevik.ha@seua.am):


Լրացուցիչ տեղեկությունների համար խնդրում ենք դիմել վերոհիշյալ հասցեով կամ 
58-02-59 հեռախոսահամարով:  

